
6 திருப்புல்லாணி யமக வந்தாதி
பாடல்களும் அந்தாதியாய்ப் பத்துப் பத்துக்களாக உள்ளன. உயர்வற உயர்நலம் உடையவன் எவன் அவன்'
என்று தொடங்கும் திருவாய்மொழி, 'பிறந்தார் உயர்ந்தே' என நிறைவுற்று, மண்டலித்துள்ளது. எனவே அந்தாதிகளில் பெரிய அந்தாதிப் பிரபந்தம் திருவாய் மொழியேயாம்.
ஒலியல்ந்தாதி என்னும் ஒர் அமைப்பும் உண்டு. உதடுகள் ஒட்டாத எழுத்துக்களாலாகிய செய்யுள்
நிரோட்டகம் எனப்படும். இவ்வகை நிரோட்டகச் செய்யுள்களாலும் நூல்கள் பிறந்துள்ளன. சிவப்பிரகாச சுவாமிகள் பாடிய திருச்செந்தில் நிரோட்டக யமக
வந்தாதி இதற்கு ஒர் எடுத்துக்காட்டு. இவ்வகையினைப் பாம்பன் குமரகுருதாச சுவாமிகள் இதழக லந்தாதி" எனப் பெயரிட்டு பிரபந்தம் யாத்துள்ளார்.
இவ்வாறாக அந்தாதி முறையில் இயற்றப்படும் பிரபந்தங்கள் பத்தாகவோ, நூறாகவோ, பத்துப்பத்தான நூறாகவோ, Լյ ՅՆ) பத்துக்கள் கொண்டதாகவோ, அவரவர் எடுத்துக்கொண்ட பொருளுக்கு ஏற்ப உருப் பெற்றுள்ளன. இவற்றுள் பெரும்பாலனவும் பக்திப் பாடல்களே. ங்
இன்னும் பிரபந்த வகையில் பல பொருள் வேற்றுமை, பாவகை, பாடல் தொகை இவற்றால் வெவவேறு பெயர் களில் அந்தாதி முறையமைப்பு இடம் பெற்றுள்ளது. அட்டமங்கலம், நவமணிமாலை, ஒரு பாவொருபஃது என்பன முறையே 8,9, 10பாடல்கள்கொண்ட அந்தாதிகள். இரட்டைமணிமாலை, இருபா விருபது இணைமணிமாலை என்பன இருபது பாடல் கொண்ட அந்தாதிகள். மும்மணிக்கோவை, மும்மணி மாலை ஆகியவை முப்பது பாடல் கொண்ட அந்தாதி. நான்மணிமாலை நாற்பது பாடல்கள் கொண்ட அந்தாதி. கலம்பகம், பன்மணி மாலை, பல்சந்தமாலை என்பன நூறுபாடல்கள் அடங்கிய
அந்தாதிகள்.

		 இப்பக்கம் கடைசியாக 9 ஆகத்து 2018, 21:37 மணிக்குத் தொகுக்கப்பட்டது.

